
IIl. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL
E UNIVERSIDADES

ORDE do 12 de abril de 2024 pola que se aproba o calendario escolar para o
curso 2024/25 nos centros docentes sostidos con fondos publicos na Comunidade
Auténoma de Galicia.

A Lei organica 2/2006, do 3 de maio, de educacion, determina na disposicion adicional
quinta que o calendario escolar, que fixaran anualmente as administracions educativas,
comprendera un minimo de 175 dias lectivos para o ensino obrigatorio.

O Decreto 155/2022, do 15 de setembro, polo que se establecen a ordenacion e o curri-
culo da educacién primaria na Comunidade Auténoma de Galicia, establece na disposicion
adicional quinta que no computo do calendario escolar se incluiran os dias dedicados as ava-
liacions de diagnéstico de cuarto curso. O Decreto 156/2022, do 15 de setembro, polo que se
establecen a ordenacion e o curriculo da educacion secundaria obrigatoria na Comunidade
Autonoma de Galicia establece na disposicion adicional sétima que no computo do calenda-
rio escolar se incluiran os dias dedicados as avaliaciéns de diagndstico de segundo curso.

A Orde do 30 de maio de 2023 pola que se desenvolve o Decreto 150/2022, do 8 de
setembro, polo que se establecen a ordenacién e o curriculo da educacién infantil na Co-
munidade Auténoma de Galicia e se regula a avaliacion nesa etapa educativa, regula no
artigo 4 que a incorporacion gradual do alumnado se concretara anualmente na normativa
que establece o calendario escolar para cada curso académico e en ningun caso podera
superar o mes de setembro.

Tanto os decretos que establecen a ordenacion e o curriculo de cada etapa educativa
como as ordes de desenvolvemento dos ditos decretos, asi como outras disposicions nor-
mativas, establecen aspectos, cuestions e traballos para desenvolver no ano escolar dos
que é preciso concretar datas para un correcto desenvolvemento do curso académico.

Polo tanto, é preciso fixar o calendario escolar e as actividades de inicio e de fin de curso
nos centros docentes sostidos con fondos publicos da Comunidade Auténoma de Galicia
para o curso 2024/25.

En relacién cos principios de boa regulacion, previstos no artigo 129 da Lei 39/2015, do 1
de outubro, do procedemento administrativo comun das administracions publicas e no artigo

37 da Lei 14/2013, do 26 de decembro, de racionalizaciéon do sector publico autondmico,
a presente orde adecuase a eles. De acordo co principio de proporcionalidade, contén a
regulacion imprescindible para cumprir co seu obxecto, ao non existir ningunha alternativa
reguladora menos restritiva de dereitos. Conforme o principio de seguranza xuridica, resulta
coherente co ordenamento xuridico xa que € preciso abordar esta regulacion para establecer
as datas de inicio e final do curso 2024/25, asi como os periodos lectivos, os non lectivos e
as vacacions escolares, e concretar as actividades e o calendario do curso 2024/25.

En consecuencia, tendo en conta que as funcions de planificacion, regulacion e ad-
ministracién do ensino regrado son competencia da Conselleria de Cultura, Educacion,
Formacion Profesional e Universidades, e co obxecto de fixar o calendario escolar e as
actividades de fin de curso para o curso 2024/25 nos centros docentes sostidos con fondos
publicos da Comunidade Autdbnoma de Galicia, por proposta da Direccién Xeral de Orde-
nacion e Innovacion Educativa,

ACORDO:
CAPITULO |

Disposicions xerais
Artigo 1. Obxecto
Esta orde ten por obxecto establecer o calendario escolar para o curso 2024/25.
Artigo 2. Ambito de aplicacién

Esta orde é de aplicacion en todos os centros docentes da Comunidade Auténoma de
Galicia sostidos con fondos publicos.

Artigo 3. Duracion do curso académico

O curso académico abranguera desde o dia 1 de setembro de 2024 ata o 31 de agosto
de 2025.

CAPITULO II

Inicio de curso
Artigo 4. Actividades de inicio de curso

1. Desde o dia 1 de setembro de 2024 ata o inicio das actividades lectivas, o profeso-
rado dos centros docentes publicos, ben individualmente ben formando parte dos 6érganos

de coordinacién didactica correspondentes, baixo a direccién das persoas responsables,
colaborara na adaptacion da programacién xeral anual e na revision dos proxectos educa-
tivos e das concreciéns dos curriculos, participara nas reuniéns de ciclos, departamentos,
claustros e naqueloutras actividades relacionadas coa organizaciéon do curso que sexan
da sua competencia. Neste periodo, o profesorado, baixo a coordinacién e direccion da
xefatura de departamento ou coordinacién de ciclo, dedicarase a adaptar e, de ser o caso,
elaborar a programacion didactica das areas, materias, ambitos ou modulos das ensinan-
zas correspondentes considerando as propostas de mellora recollidas nas memorias de
final de curso e a organizar o curso escolar. A xefatura de estudos velara polo cumprimento
destas actividades de inicio de curso.

2. Nos centros docentes sostidos con fondos publicos que impartan ensinanzas de edu-
cacion infantil, de educacion primaria, de educacion secundaria obrigatoria e de bachare-
lato debera utilizarse, para a elaboracién e o seguimento das programacions das areas,
materias ou ambitos, a aplicacion informatica de programacions Proens. A dita aplicacion
informatica tamén se utilizara para a entrega, supervision e comprobacion por parte das
xefaturas de departamento ou, de ser o caso, do coordinador de ciclo, asi como por parte
das direccions destes centros e da Inspeccion educativa.

Asi mesmo, nos centros docentes sostidos con fondos publicos que impartan ensinan-
zas de formacion profesional debera utilizarse para a elaboracion e o seguimento das
programacions dos moédulos profesionais dos titulos establecidos ao abeiro da Lei orga-
nica 2/2006, do 3 de maio, de educacion, a aplicacion informatica de programaciéns de
formacion profesional. A dita aplicacion informatica tamén se utilizara para a entrega, su-
pervision e comprobacion por parte das xefaturas de departamento, das direccions destes
centros e da Inspeccion educativa.

3. Antes do inicio das actividades lectivas, o profesorado responsable de cada departa-
mento e da coordinacion de ciclo entregara a programacion didactica a xefatura de estu-
dos. Con caracter xeral, para garantir o dereito do alumnado a unha avaliacion obxectiva
e o conecemento do proceso de ensino e de aprendizaxe polo conxunto da comunidade
educativa, a direccion do centro entregara as programaciéns didacticas a Inspeccion edu-
cativa antes de que finalice 0 mes de setembro.

4. A incorporacion gradual do alumnado no cuarto curso da etapa a que se refire o ar-
tigo 4 da Orde do 30 de maio de 2023 non se prolongara mais ala do 17 de setembro de
2024.

CAPITULO III

Desenvolvemento do curso
Artigo 5. Calendario das actividades lectivas

1. As actividades lectivas nas ensinanzas de educacion infantil, educacién primaria,
educacion secundaria obrigatoria, bacharelato, formacion profesional e réxime especial
realizaranse desde o dia 11 de setembro de 2024 ata o 20 de xufio de 2025, ambos in-
cluidos.

Non obstante, para o segundo curso de bacharelato a imparticion efectiva das clases
rematara de acordo coas datas previstas para a avaliacion de bacharelato para o acceso a
universidade (en diante, ABAU).

2. No caso das ensinanzas de réxime especial, podera flexibilizarse o inicio das acti-
vidades lectivas tendo en conta as caracteristicas e particularidades deste tipo de ensi-
nanzas.

Artigo 6. Vacacions escolares

Os periodos de vacacions escolares no curso académico 2024/25 seran os seguintes:
— Desde o dia 23 de decembro de 2024 ata o dia 7 de xaneiro de 2025, ambos incluidos.
— Os dias 3, 4 e 5 de marzo de 2025.

— Desde o dia 14 ata o dia 21 de abril de 2025, ambos incluidos.

Artigo 7. Dias non lectivos

1. As festas laborais de ambito estatal, as festas laborais de ambito da Comunidade
Auténoma de Galicia e as festas laborais de caracter local acordadas pola conselleria con
competencias en materia de emprego da Xunta de Galicia seran dias non lectivos.

2. Nos centros en que unha ou as duas festas laborais de caracter local a que se refire o
punto anterior non coincidan con dias lectivos, os consellos escolares, os consellos sociais
ou, na sua falta, os responsables dos centros de menos de tres unidades poderan solicitar,
segundo proceda, un ou dous dias non lectivos, que deberan preverse na programacion
xeral anual do centro, argumentando razéns de tradicion, costume ou conveniencia peda-

goxica. Esta peticion debera facerse antes do dia 18 de outubro de 2024 perante a xefatura
territorial correspondente que, logo de informe da Inspeccion educativa e dos que coide
oportunos, resolvera o que proceda.

E recomendable que os centros da mesma localidade elixan, de ser o caso, os mesmos
dias non lectivos, para o cal se buscara o consenso entre todos os centros para a sua se-
leccion.

3. O Dia do Ensino, que tera a consideracion de dia non lectivo, celebrarase o 31 de
outubro de 2024.

Artigo 8. Conmemoracions

1. Os centros docentes poderan organizar, no horario lectivo, actividades de inte-
rese relacionadas co seu proxecto educativo e funcional co obxecto de promover ou
celebrar conmemoracions que sensibilicen sobre temas de interese social, cultural
e/ou ambiental.

2. Asi, os centros docentes poderan celebrar as conmemoraciéns que establezan na
sua programacioén xeral anual, tendo en conta, de ser o caso, os criterios sobre a incor-
poracion de elementos transversais e sobre o deseino das actividades complementarias
recollidos na concrecion curricular. Para estes efectos, as conmemoraciéons indicadas no
anexo | teran caracter orientativo.

Artigo 9. Sesion de avaliacion inicial

A data limite para a realizacion da sesion de avaliacion inicial sera o 18 de outubro de
2024.

Artigo 10. Sesions de avaliacion parciais

Os centros docentes, facendo uso da sua autonomia, concretaran as datas das sesiéns
de avaliacion parciais procurando unha reparticion equilibrada na duracion dos periodos de
cada avaliacion e tendo en conta que a derradeira destas sesions debe coincidir coa data
da avaliacion final na educacion infantil, na educacion primaria, na educacion secundaria
obrigatoria e coa data da avaliacién final ordinaria do bacharelato e do primeiro curso dos
ciclos formativos de grao basico.

Artigo 11.  Probas de avaliacion de diagnoéstico

A aplicacion das probas da avaliacion de diagndstico correspondentes a cuarto curso
de educacién primaria e a segundo curso de educacién secundaria obrigatoria realizarase
entre 0 1 e 0 11 de abril de 2025.

Artigo 12. Servizos complementarios

1. Aqueles centros que combinen o servizo de transporte escolar con outros centros
deberan establecer, coa autorizacion da xefatura territorial correspondente da Conselleria
de Cultura, Educacioén, Formacion Profesional e Universidades, un horario que, coas adap-
tacidons necesarias, lles permita garantir o axuste e a perfecta coordinacion dos centros
con este servizo. Estes centros comunicaranlle a xefatura territorial a proposta de horario
escolar para o curso 2024/25, que debera resolver antes do inicio das actividades lectivas.

2. Os comedores escolares dos centros publicos funcionaran desde o dia 11 de setem-
bro de 2024 ata o 20 de xufo de 2025, ambos incluidos.

CAPITULO IV

Final de curso
Artigo 13. Sesidns de avaliacion final

1. Os centros docentes, facendo uso da sUa autonomia, concretaran as datas das se-
sions de avaliacion final ou, de ser o caso, de avaliacion final ordinaria e final extraordina-
ria, respectando os seguintes criterios:

a) A sesioén de avaliacion final ordinaria do primeiro curso de bacharelato e a sesién de
avaliacion final ordinaria do primeiro curso dos ciclos formativos de grao basico deberan
realizarse a partir do 9 de xufio de 2025.

b) As sesions de avaliacion final ordinaria e de avaliacion final extraordinaria do alumna-
do de segundo curso de bacharelato adecuaranse as datas previstas para a ABAU.

c) A sesion de avaliacion final da educacion infantil, da educacion primaria, da educacion
secundaria obrigatoria, do segundo curso dos ciclos formativos de grao basico e dos ciclos
formativos da formacién profesional, asi como a sesion de avaliacion final extraordinaria
do primeiro curso de bacharelato e do primeiro curso dos ciclos formativos de grao basico
deberan realizarse a partir do dia 20 de xufio de 2025.

2. Para as sesions de avaliacion final do alumnado das ensinanzas de réxime especial,
a direccién do centro debera propor a xefatura territorial antes do dia 30 de abril de 2025,
conforme o anexo Il, as datas correspondentes para a sua autorizacion.

Artigo 14. Probas finais

1. O alumnado de segundo de bacharelato con materias pendentes do primeiro curso
sera convocado, de ser o caso, a unha proba final que se adecuara as datas previstas para
a ABAU.

2. As probas finais da convocatoria extraordinaria para o primeiro curso de bacharelato
e o primeiro curso dos ciclos formativos de grao basico realizaranse entre o 18 e 0 20 de
xuno de 2025.

3. As probas finais da convocatoria extraordinaria para o segundo curso de bacharelato
adecuaranse as datas previstas para a ABAU.

4. Naqueles centros que prevexan a realizacién de probas nas ensinanzas de réxime
especial, a direccion do centro debera propor as datas correspondentes a xefatura territo-
rial para a sua autorizacion, conforme o referido anexo |l.

Artigo 15. Horario do profesorado

1. O alumnado ten o dereito e a obriga de asistir as clases ata o dia en que rematen as
actividades lectivas, segundo as datas reguladas no artigo 5, e o profesorado debe cumprir
as suas funcioéns e o seu horario, e darlle a debida atencién educativa.

2. As direccions dos centros quedan autorizadas para introducir as modificaciéons opor-
tunas nos horarios do profesorado do segundo curso de bacharelato e do profesorado de
formacion profesional que se vexa afectado pola realizacion da formacion en centros de
traballo, nas horas en que deixe de impartir as materias ou os moédulos da sua competencia
a partir da sesién de avaliacion que corresponda, asi como nos horarios do profesorado do
primeiro curso de bacharelato a partir da sesion de avaliacion final ordinaria.

Para estes efectos, as direcciéns dos centros poderan asignar ao profesorado tarefas
da sua responsabilidade, dando prioridade a realizacion de actividades de apoio, de refor-
z0 e de recuperacion para o alumnado con materias ou modulos con partes sen superar
e, de ser o caso, de preparacion da ABAU e das probas extraordinarias, de xeito que o
profesorado desenvolvera en todo momento e ata a finalizacion das actividades lectivas o
horario que lle corresponda conforme a normativa vixente.

3. O periodo comprendido entre o dia 23 de xuio e o 30 de xufio de 2025, ambos in-
cluidos, sera dedicado polo profesorado, entre outras actividades, a elaborar as actas de
avaliacion, os informes individualizados, os consellos orientadores, os informes para as
familias e outros documentos de avaliacién que corresponda, a entrega de cualificacions, a
atencion a reclamacions e cantas outras actividades estean relacionadas co final de curso.
Todo o profesorado dos centros publicos permanecera no centro ata o dia 30 de xufo de
2025, incluido. Nese periodo de tempo, a direccion adaptara o horario do profesorado de
acordo coas actividades programadas.

4. Durante o mes de xufio, as direccions dos centros publicos de ensinanzas de réxime
especial poderan adaptar o horario do profesorado as necesidades especificas de cada
centro.

5. Durante o curso académico, nos centros pertencentes a Rede de centros integrados
de formacion profesional de Galicia dependentes da Conselleria de Cultura, Educacién,
Formacion Profesional e Universidades, o horario do profesorado adaptarase as necesi-
dades que permitan cumprir coas actividades formativas e accions establecidas para cada
area funcional e/ou departamento segundo o plan anual.

6. En todo caso, a adaptacion do horario do profesorado non podera supor variacion do
numero global de horas semanais de permanencia no centro previsto no horario lectivo de
cada profesora ou profesor.

Asi mesmo, respectarase a distribucién horaria e a quenda de traballo desenvolvida
polo profesorado, sen prexuizo da existencia dun acordo entre a direccién do centro e cada
profesora ou profesor para cambiar voluntariamente a distribucion horaria ou a quenda na
adaptacion do seu horario.

Artigo 16. Atencioén as reclamacions contra as cualificacions ou decisiéns de promo-
cion ou titulacion

As direccions dos centros deben garantir a atencion as reclamaciéns contra as cualifica-
cions finais ou decisions de promocion ou titulacién, de conformidade co procedemento e
cos prazos establecidos na normativa vixente de cada etapa educativa.

Artigo 17. Actas de avaliacion final

As secretarias dos centros deberan arquivar e ter a disposicién do Servizo Territorial de
Inspeccion Educativa correspondente as actas de avaliacién final de todos os cursos do
seu centro e dos centros privados adscritos, de ser o caso, desde o dia 16 de xullo de 2025.

Artigo 18. Memorias de fin de curso

O equipo directivo e o profesorado dedicaran especial atencion a analise e valoracion
de resultados da avaliacién do rendemento académico do alumnado, que debera incluirse
na memoria final de curso coas propostas de mellora que correspondan. Asi mesmo, esta
memoria incorporara propostas de modificacion nas programacions didacticas.

As direccions dos centros educativos enviaran ao Servizo Territorial de Inspeccion Edu-
cativa correspondente, antes do 10 de xullo de 2025, a memoria anual do centro.

Disposicion adicional primeira. Modificaciéon do calendario escolar e comedores es-
colares

1. As xefaturas territoriais, por circunstancias concretas de organizacion, poderan auto-
rizar a modificacion das datas de comezo e remate das actividades lectivas e de funciona-
mento dos comedores escolares.

2. Calquera modificacion que se precise facer no calendario escolar debera ser solicita-
da, como minimo con quince dias de antelacién, polo centro interesado a xefatura territorial
correspondente que, logo do informe do Servizo Territorial de Inspeccion Educativa e dos
que considere oportunos, resolvera o que proceda.

Disposicion adicional segunda. Prérroga da xornada matinal

A xornada matinal nos centros que a tivesen concedida pola xefatura territorial para os meses
de xuio e setembro do ano académico 2023/24 considérase prorrogada para o curso 2024/25
nos mesmos termos, sempre que non variasen as circunstancias en que foi concedida.

Disposicion derradeira primeira. Desenvolvemento e execucion

Autorizanse as persoas titulares da Direccion Xeral de Ordenacion e Innovacion Edu-
cativa e da Direccion Xeral de Formacion Profesional para ditar as disposicions que sexan
necesarias para o desenvolvemento e a execucién desta orde.

Disposicion derradeira segunda. Entrada en vigor
Esta orde entrara en vigor aos vinte dias da sua publicacion no Diario Oficial de Galicia.
Santiago de Compostela, 12 de abril de 2024

Roman Rodriguez Gonzalez

Conselleiro de Cultura, Educacion,
Formacioén Profesional e Universidades

ANEXO |

Conmemoracioéns orientativas
— 20 de novembro de 2024: Dia Universal da Infancia.
— 25 de novembro de 2024: Dia Internacional contra a Violencia de Xénero.
— 3 de decembro de 2024: Dia Internacional das Persoas con Discapacidade.

— A semana do 6 de decembro de 2024: conmemoraciéon da Constitucion e do Estatuto

de autonomia de Galicia.
— 10 de decembro de 2024: Dia da Declaracion Universal dos Dereitos Humanos.
— 24 de xaneiro de 2025: Dia Internacional da Educacion.
— 30 de xaneiro de 2025: Dia Escolar da non Violencia e da Paz.
— 23 de febreiro de 2025: Dia de Rosalia de Castro.
— 8 de marzo de 2025: Dia Internacional da Muller.
— 15 de marzo de 2025: Dia Mundial dos Dereitos do Consumidor.
— A segunda semana de marzo de 2025: Semana da Prensa.
— 1 de abril de 2025: Dia das Artes Galegas.
— 7 de abril de 2025: Dia Mundial da Saude.
— A semana do 23 de abril de 2025: Semana do Libro.
— 2 de maio de 2025: Dia Internacional contra o Acoso Escolar.
— 9 de maio de 2025: Dia de Europa.
— A semana do 17 de maio de 2025: Semana das Letras Galegas.

— 5 de xufio de 2025: Dia Mundial do Ambiente.

— Na/nas data/s elixida/s polo centro no calendario de celebracidns internacionais rela-
cionadas coa igualdade de trato e a non discriminacion de lesbianas, gays, transexuais, bi-
sexuais e intersexuais en Galicia: conmemoracions para favorecer a visibilidade e integrar
de forma transversal a diversidade afectivo-sexual.

ANEXO I

Resumo do calendario de actividades de xuio. Curso 2024/25

Alo directora/director do centro pon no seu cofiecemento que o calendario de acti-
vidades docentes programadas para o final de curso, aprobado polo claustro, recolle o
seguinte:

(07101 {0 J=To [STor= | 1Yo HENTEUT TP

O Ultimo diade clase serd o .......cccveevuveeennn.n.

'As probas de acceso realizaranse do ......................... F=To IR

'S6 nos casos dos conservatorios de musica ou de danza

................................ y e d€ . de 2025.

A directora / O director

